
EFTIRLITSSKÝRSLA 

UOS-3293 

Rekstraraðili 

Sveitarfélagið Hornafjörður 

kt: 5901694639 

Tegund starfsemi 

Úrgangur og efnamóttaka 

Gildistími starfsleyfis 

06.11.2028 

Starfsstöð 

Á Mel í landi Syðri-Fjarðar í Lóni 

Tegund eftirlits 

Reglubundið eftirlit 

 

Dagsetning eftirlits 

30. júní 2026 

Starfsleyfisnúmer:  

ID 0043 

Eftirlitsmaður 

Halla Margrét Viðarsdóttir 

Útgáfudagur skýrslu 

16.09.2026 

Tengiliðir 

Tengiliður 

Xiaoling Yu 

Titill 

Umhverfisfulltrúi Sveitarfélagsins Hornafjarðar 

Viðstödd eftirlit var María Svavarsdóttir, sérfræðingur úr teymi eftirlits hjá Umhverfis- og orkustofnun 

Niðurstaða eftirlits 

Engin frávik komu fram í eftirliti og búið er að loka eldra fráviki.  

Umfang eftirlits 

Reglubundið eftirlit fór fram hjá rekstraraðila þann 30. júní 2026. 

Starfsleyfi rekstraraðila heimilar urðun á allt að 3.000 tonnum af almennum neyslu- og 

rekstrarúrgangi á ári, jarðgerð á 500 tonnum á ári ásamt heimild til geymslu á um 20 tonnum af 

hreinu timbri til jarðgerðar. 

 

Staðan frá síðasta eftirliti 

Síðast fór fram eftirlit með urðunarstaðnum í Lóni þann 11. júní 2025 og var þá sett eitt frávik er 

varðar ástand hreinsivirkis og frárennslis auk þess sem úrgangur hafði safnast fyrir umhverfis virkið 

og þurfti að hreinsa til á svæðinu. Þann 18. september 2025 barst úrbótaáætlun frá rekstraraðila. 

Við eftirlit nú leit við betri staða og ljóst að úrbætur hafa farið fram. Upplýsingar um viðhald og 

rekstur hreinsimannvirkis skráist sbr. innra eftirlit rekstraraðila gr. 5.1 í starfsleyfi.  Fráviki er lokið og 

engin önnur frávik eru útistandandi.  

 

Farið yfir starfsleyfið 

Í eftirliti var farið yfir starfsleyfi og ákvæði þess.  

 

Eftirlitsmælingar og skráningar 

Rekstraraðili skilaði inn umhverfisupplýsingum vegna ársins 2025 þann 14. apríl sl. og innan tilskilins 

tímafrests. Vöktun grunnvatns- og yfirborðsvatns í Lóni fer næst fram nú í ár (þ.e. árið 2026) og 

skilast fyrir 1. maí árið 2027 í ársyfirliti. Engar athugasemdir eru gerðar á skilin á 

umhverfisupplýsingum eða á niðurstöðum vöktunar.  

 

Áætlanir og viðbrögð 

Eftir eftirlit afhenti rekstraraðili afrit af áhættumati vegna bráðamengunar ásamt viðbragðsáætlun, 

Svæðisáætlun um meðhöndlun úrgangs í Sveitarfélaginu Hornafirði 2025-2036 sem og gildandi 

ábyrgðartryggingu sbr. lög nr. 33/2004 um varnir gegn mengun hafs og stranda.  

 

Kynning á meðfylgjandi gögnum 

Í eftirliti voru kynnt áherslumál Umhverfis- og orkustofnunar sem hluti af eftirliti stofnunarinnar og 

varðar olíuskiljur. Á urðunarstað er engin olíuskilja.  

 

Skoðunarferð á urðunarstað 

Farið var inn á urðunarstað í vettvangsskoðun. Fjallað var um vandamál er varðar fok úrgangs af 

urðunarstaðnum. Ein ábending er lögð fram í kjölfarið.  
 

Önnur mál  
Til umfjöllunar var jarðgerð og skráningar. Sveitarfélagið hefur heimild til jarðgerðar á 500 tonnum 

af úrgangi á ári. Jarðgerð er skráð sem endurnýting úrgangs í gagnagátt Umhverfis- og 

orkustofnunar og er moltan sem unnin er, nýtt í yfirlag og frágang á urðunarstað. Ekki liggja fyrir 

upplýsingar um efnisþörf og tilgang efnis í daglegan og endanlegan frágang á urðunarstað milli ára 

í ársyfirliti. Í starfsleyfi er ekki gerð krafa um að sýna fram á að líffræðilegu niðurbroti vegna 

jarðgerðarinnar sé lokið og að hún uppfylli gæði fullunninnar afurðar. Rekstraraðila var einnig bent 

á að það styttist í að huga þurfi að endurskoðun starfsleyfis og nauðsynlegt að hefja þá vinnu með 

góðum fyrirvara en núverandi starfsleyfi gildir til 6. nóvember 2028.  

 

Staða Frávika 

Frávik frá Lýsing á fráviki Staða á 

fráviki 

Gr. 2.1 í starfsleyfi Frávik sett þann 11. júní 2025 

Rekstraraðili skal draga úr umhverfisálagi út frá starfsemi sinni af fremsta 

megni og viðhalda fullri virkni og viðhaldi mannvirkja á starfstöð sinni. 

Umhverfisstofnun getur krafist frágangs, lagfæringa og viðgerða á lóð, á 

girðingum eða öðrum mannvirkjum ef nauðsynlegt þykir.   

Þörf var á umbótum umhverfis hreinsivirki og handan þess í frárennsli 

þannig að vatn renni greiðar frá virkinu. Farvegur vatnsins skal bættur 

þannig að ekki myndast aðstæður sem geta heft virkni hreinsivirkisins t.d. 

með áhrifum á frárennsli eða að óæskileg uppbygging vatns við það eigi 

sér stað. Smávegis af úrgangi var einnig til staðar umhverfis hreinsivirkið 

sem þarf að hreinsa til. 

Rekstraraðili fékk verktaka á svæðinu til að yfirfara hreinsivirki og frárennsli. 

Bætt verklag sveitarfélagsins gerir ráð fyrir tíðari athugunum á ástandi 

hreinsivirkis. Í eftirliti var staðfest að búið er að bæta úr frávikinu og er því 

lokað.  

Lokið 

Ábendingar 

Í eftirliti kom fram að nokkuð hefur borið á ábendingum vegna foks úrgangs af urðunarstaðnum 

Rekstraraðila ber að halda umhverfisálagi umhverfis urðunarstaðinn í lágmarki eins og unnt er. 

Reglulega fara plokkhópar og hreinsa til í umhverfis urðunarstaðinn.  Greina þarf hvort að frekari 

úrræði eða lausnir séu til staðar og henti aðstæðum á urðunarstaðnum til að sporna frekar við 

dreifingu úrgangs umhverfis urðunarstaðinn. Gæta þarf að viðmiðum á magni og umfangi úrgangs 

sem unnið er með hverju sinni sbr. starfsleyfi.  

Lagagrunnur eftirlits 

Eftirlit Umhverfis- og orkustofnunar er framkvæmt með vísan til 57. gr. reglugerðar nr. 550/2018 um losun frá atvinnurekstri og 

mengunarvarnareftirlit. Að loknu eftirliti eru gefin út drög að eftirlitsskýrslu og hefur rekstraraðili tvær vikur frá birtingu þeirra til að koma 

á framfæri athugasemdum. Að þeim fresti liðnum er gefin út lokaskýrsla. 

Rekstraraðili hefur þrjár vikur frá dagsetningu lokaskýrslu til að skila inn úrbótaáætlun, sbr. 58. gr. reglugerðar nr. 550/2018. 

Athygli er vakin á heimild Umhverfis- og orkustofnunar til beitingar þvingunarúrræða skv. 61. gr. reglugerðar nr. 550/2018 um losun frá 

atvinnurekstri og mengunarvarnareftirlit, sbr. einni XVII. kafla laga nr. 7/1998 um hollustuhætti og mengunarvarnir. 

Umhverfis- og orkustofnun innheimtir gjald fyrir vinnu sérfræðings vegna eftirfylgni eftirlits og beitingar þvingunarúrræða, sbr. 22. gr., 

sbr. og 1. gr. gjaldskrár nr. 1033/2025. 

 


